
pake timbangan adil, sedeng pendapetan lebih bener dan tida berfihak jang dilahirken belakangan, orang soedah tida perdoaliken.

Tapi ini masih belon samoea. Sasoedah mengasih oendjdek dengen betoel sekalih bahoea Khong Tjoe tida bisa dipersalahken lantaran ,,tida mengandjoerin orang ka djoeroesan agsma,“ dan belon pernah berlakoe seperti satoe penjiar agama, lantes Rev. Jennings tioba tjari lobang boeat korek tjatjatnja Khong Tjoe dengen goenaken tjaranja sendiri, dan achirnja kadjeblos dalem itoe saroepa kakliroean seperti jang doelocan telah terdjadi dengen Dr. Legge. Ia bilang: Khong Tjoe poenja sikep jang moesti ditjelah adalah lantaran, sedeng ia berlakoe sabagi gderoe boeat mengadjar manoesia, dalem soeal-soeal besar dan penting ia tida maoe bitjara banjak dan malah semboeniken apa jang paling baek dari agamanja nabi-nabi di djeman koeno.“

Apa adanja itoe ,,sozal soeal besar dan penting,"Rev. Jennings tida oendjoek dengen terang, dan djikaloe dengen itoe oetjapan ada dimaksoedken djoega agamdnja nabi-nabi di djeman koeno," tjoemah perlce dioelangken poelah itoe katerangan bahoea soeal agama memang ia tida soeka roendingken dan pastilah ia belon pernah meagadjar manoesia, seperti soedah dioendjoek dengen djelas di dalem Loen Gie. Dan alesannja kenapa ia tida soeka bitjaraken soeal agama jaitoelah, lantaran merasa tida taoe apa jang akenkas djadian di alam aloes, ia merasa dirinja berdosa boeat penipoean atawa berpoera-poera, kapan ia mengadjar laga orang soeal soeal jang ada di loear dari kamampoeanaja boeat pejahken. Apatah ada di antara kita-
orang poenja goeroe-goeroe agama jang mempoenjai kadjoedjoeran samatjem itoe ?

Laen toedoehan lagi terhadep Khong Tjoe ada bersifat lebih gegabah dari pada jang laen laen. ,, Dalem peladjaran Khong Tjoe," kata Rev. Jennings, ,,ada kaliatan sifat kouwkati, jang kasoedahannja membikin

